
<<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի վերաբերյալ ՀՀ կառավարության աշխատակազմից ստացված ֆինանսատնտեսագիտական վարչության եզրակացության
	N
	Առաջարկության բովանդակությունը
	Կատարված փոփոխությունները, իսկ չընդունման դեպքում՝ հիմնավորումները

	ՀՀ կառավարության որոշման նախագծում ներառել նաև դրույթներ ՀՀ արտաքին գործերի նախարարության և ՀՀ հանրային ծառայությունները կարգավորող հանձնաժողովի կողմից ներկայացված խնդիրների, ինչպես նաև հետևյալ խնդիրների կարգավորման ուղղությամբ.

ՀՀ արտաքին գործերի նախարարության կողմից ներկայացված խնդիր.
     Հաշվի առնելով ՀՀ արտաքին գործերի նախարարության գործունեության առանձնահատկությունները, և ելնելով աշխատանքային անհրաժեշտությունից ԱԳ նախարարը՝ ուղեկցող պատվիրակության հետ միասին, ինչպես նաև նախարարի հանձնարարությամբ այլ աշխատակիցներ որոշ դեպքերում իրականացնում են չծրագրված և հրատապ այցելություններ, ինչի արդյունքում հնարավոր չի լինում ավիասպասարկման ծառայությունների ձեռքբերումը իրականցնել ՀՀ կառավարության 2011 թվականի փետրվարի 10-ի N 168-Ն որոշմամբ հաստատված Կարգի 25-րդ կետի 6-րդ մասի <դ> և 74-րդ կետի 1-ին ենթակետի <ա>, <բ> կետերի պահանջներին համապատասխան:

     Ելնելով վերոգրյալից՝ խնդրում ենք Ձեզ հանձնարարել համապատասխան ստորաբաժանմանը քննարկել բարձրացված խնդիրը և դիտարկել վերոնշյալ որոշման մեջ համապատասխան փոփոխություններ կատարելու հնարավորությունը:
 ՀՀ հանրային ծառայությունները կարգավորող հանձնաժողովի կողմից ներկայացված տեղեկանք.

ՀՀ կառավարության 2011 թվականի փետրվարի 10-ի N168-Ն որոշմամբ հաստատված՝ «Գնումների գործընթացի կազմակերման կարգի» 32-րդ կետի 4-րդ ենթակետի 28-րդ տողի՝ մինչև սույն թվականի ապրիլի 1-ը գործող խմբագրության համաձայն՝ հատուկ կամ բացառիկ իրավունքի առկայության հիմքով գնումները կարող էին կատարվել «Գնումների մասին» ՀՀ օրենքի (այսուհետ` օրենք) 20-րդ հոդվածի 5-րդ մասի 1‑ին կետի հիման վրա, եթե գնման առարկա էր հանդիսանում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերումը: Նշված հիմնավորմամբ գնման ընթացակարգի կազմակերպումը հնարավորություն էր տալիս տվյալ մակնիշի մոդելային շարքի բոլոր ծառայողական ավտոմեքենաները վերանորոգել վերջիններիս միակ պաշտոնական ներկայացուցիչ հանդիսացող ընկերությունների տեխնիկական սպասարկման կետերում, այդ թվում` նաև ՀՀ կառավարության 24.07.2008թ. N830-Ն որոշումն ուժի մտնելուց առաջ կնքված պետական գնման պայմանագրերի հիման վրա ձեռք բերված գնման առարկաների տեխնիկական սպասարկման ծառայությունները (մինչև ՀՀ կառավարության 24.07.2008թ. N830-Ն որոշումն ուժի մեջ մտնելը ավտոմեքենաների գնման պայմանագրերում հետերաշխիքային սպասարկման վերաբերյալ պայմանի սահմանումը գործող օրենսդրությամբ չի եղել պարտադիր պահանջ): 

 ՀՀ կառավարության 2015 թվականի հունվարի 30-ի N105-Ն որոշմամբ նոր խմբագրությամբ է շարադրվել  և 2015 թվականի ապրիլի 1-ից ուժի մեջ մտել N168-Ն որոշմամբ հաստատված՝ «Գնումների գործընթացի կազմակերման կարգը» (այսուհետ` կարգ), որի 25-րդ կետի 5-րդ ենթակետի 27-րդ տողի համաձայն՝ հատուկ կամ բացառիկ իրավունքի առկայության հիմքով գնումները կարող են կատարվել օրենքի 20-րդ հոդվածի 5-րդ մասի 1-ին կետի հիման վրա, եթե գնման առարկա է հանդիսանում գնման առարկայի ձեռքբերման պայմանագրով նախատեսված դեպքերում գնման առարկան արտադրած կամ վերջինիս միակ ներկայացուցիչ հանդիսացող անձից գնման առարկայի տեխնիկական սպասարկման ծառայությունների՝ ներառյալ սպասարկման համար անհրաժեշտ պարագաների ձեռքբերումը: Նշված փոփոխություններով, ըստ էության, 2015 թվականի ապրիլի 1-ից հատուկ կամ բացառիկ իրավունքի առկայության հիմքով գնումները օրենքի 20-րդ հոդվածի 5-րդ մասի 1-ին կետի հիման վրա կատարելու համար նախատեսվել է նոր պահանջ՝ գնման առարկայի ձեռքբերման պայմանագրով նախատեսված լինելու պայմանը, ինչը «Իրավական ակտերի մասին» ՀՀ օրենքի 78-րդ հոդվածի 3-րդ մասի համաձայն՝ ենթակա է կիրառման 2015 թվականի ապրիլի 1-ից հետո ծագած հարաբերությունների նկատմամբ: Առաջարկում ենք նոր խմբագրությամբ շարադրված կարգի պահանջը չտարածել այն ժամանակահատվածում կնքված պայմանագրերի վրա (վերանորոգման ենթակա գնման առարկայի ձեռքբերման պայմանագրի), որոնց գնման գործընթացը սկսելու պահին հետերաշխիքային սպասարկման պահանջը (որը ավտոմեքենաների գնման դեպքում պարտադիր պայման է հանդիսացել 04.09.2008թ.-ից) գործող օրենսդրությամբ պարտադիր չի եղել:

Վերոնշյալ հիմքով ավտոմեքենաների տեխնիկական սպասարկումն իրականացնելու անհնարինության դեպքում անհրաժեշտություն է առաջանում կազմակերպել ՇՀ ընթացակարգ, ինչը ավտոմքենաների վերանորոգման ծառայությունների ձեռքբերման դեպքում նույնպես խնդիրներ է առաջացնում, օր.`

Տվյալ մոդելի ավտոմեքենայի վերանորոգման համար տարեկան կտրվածքով անհրաժեշտ է ձեռք բերել թվով 100 ծառայություն (ներառյալ ծառայության մատուցման համար անհրաժեշտ ավտոպահեստամասերը): ՀՀ գնումների օրենսդրությամբ հստակեցված չէ` արդյոք կարող ենք որպես չափաբաժին դիտարկել մեկ մոդելի ավտոմեքնայի համար անհրաժեշտ բոլոր ծառայությունները միասին, թե պարտադիր է յուրաքանչյուր ծառայության համար սահմանել մեկ չափաբաժին: Եթե դիտարկենք, որ ճիշտ է 2-րդ տարբերակը, ապա խնդիրը նրանում է, որ եթե տվյալ պահին ավտոմեքնայի վերանորոգման համար անհրաժեշտ է մատուցել ծառայության 3 տեսակ, նշված 3 ծառայություններն էլ կարող են ունենալ տարբեր հաղթող մասնակիցներ` յուրաքանչյուրը մեկ ծառայության գծով: Ստացվում է, որ ավտոմեքենան վերանորոգելու համար անհրաժեշտ է ներկայացնել 3 տարբեր տեխ. սպասարկման կայաններ` վերջնական վերանորոգման համար, ինչը բացի որոշակի անհարմարություններից առաջ է բերում նաև վառելիքի լրացուցիչ ծախս: Առաջարկում ենք ՀՀ գնումների օրենսդրությամբ հստակեցնել գնման մրցակցային ընթացակարգերի կրառմամբ նշված ծառայությունը ձեռք բերելու դեպքում ներկայացվող հայտերի գնային առաջարկը գնահատելու  չափանիշները:

Համաձայն կարգով սահմանված շրջանակային համաձայնագրի միջոցով գնում կատարելու ընթացակարգի կիրարկման կարգի, գնահատող հանձնաժողովի կազմավորմանը հաջորդող երեք աշխատանքային օրվա ընթացքում քարտուղարը հրավիրում է գնահատող հանձնաժողովի առաջին նիստը: Նիստի արդյունքում, գնման հայտի հիման վրա, հանձնաժողովը հաստատում է հրավերի տեքստը: Մասնակիցը հայտը ներկայացնում է ծանուցվելու օրվան հաջորդող յոթ  աշխատանքային օրվա ընթացքում, այսինքն` հայտերի բացման վերջնաժամկետը չի կարող պակաս լինել հրավերն ուղարկելու օրվանից հաշված 9-րդ աշխատանքային օրից: Եթե հայտերի բացման նիստի ընթացքում իրականացված գնահատման արդյունքում հայտերում արձանագրվում են անհամապատասխանություններ՝ հրավերի պահանջների նկատմամբ, բացառությամբ այն դեպքերի, երբ հայտում բացակայում է գնային առաջարկը կամ գնային առաջարկը ներկայացված է հրավերի պահանջներին անհամապատասխան, ապա հանձնաժողովը մեկ աշխատանքային օրով կասեցնում է նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով տեղեկացնում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Առաջարկված նվազագույն գների հավասարության դեպքում կամ եթե ոչ գնային պայմաններին բավարարող գնահատված հայտեր ներկայացրած բոլոր մասնակիցների ներկայացրած գնային առաջարկները գերազանցում են այդ գնումը կատարելու համար նախատեսված ֆինանսական միջոցները՝ հանձնաժողովի նիստը կասեցվում է, և մեկ աշխատանքային օրվա ընթացքում գնահատող հանձնաժողովի քարտուղարը բավարար գնահատված բոլոր մասնակիցներին էլեկտրոնային ձևով միաժամանակ ծանուցում է գների նվազեցման շուրջ միաժամանակյա բանակցությունների վարման օրվա, ժամի և վայրի մասին, որոնք, ավիասպասարկման ծառայությունների գնման դեպքում, վարվում են ոչ շուտ, քան ծանուցումն ուղարկվելուն հաջորդող աշխատանքային օրը: Եթե գնման առարկայի նմանատիպ խմբի նախահաշվային գինը գնումների պլանի լրացման կարգի համաձայն գերազանցում է գնումների բազային միավորի հնգապատիկը, ապա հայտերի բացման նիստի ավարտին հաջորդող աշխատանքային օրը հանձնաժողովի քարտուղարն էլեկտրոնային եղանակով ծանուցում է առաջին տեղը զբաղեցրած մասնակցին՝ առաջարկելով երեք աշխատանքային օրվա ընթացքում ներկայացնել որակավորման չափանիշները հիմնավորող՝ հրավերով նախատեսված փաստաթղթերը, որոնք սահմանված ժամկետում չներկայացվելու դեպքում հանձնաժողովը մերժում է առաջին տեղը զբաղեցրած մասնակցի հայտը և փաստաթղթեր ներկայացնելու պահանջ է ներկայացնում հաջորդող տեղը զբաղեցրած մասնակցին (սպասելով ևս մինչև երեք աշխատանքային օր): Ընտրված մասնակից հայտարարվելուն հաջորդող երկու օրացուցային օրվա ընթացքում պատվիրատուն ծանուցում է ընտրված մասնակցին` ներկայացնելով պայմանագիր կնքելու առաջարկը և պայմանագրի նախագիծը: Պայմանագրի ապահովում ներկայացնելու պահանջի հիման վրա, այն ստանալու օրվանից հինգ օրացուցային օրվա ընթացքում, ընտրված մասնակիցը պարտավոր է ներկայացնել պայմանագրի ապահովում: Ընտրված մասնակցի հետ պայմանագիր կնքվում է, եթե վերջինս ներկայացնում է պայմանագրի ապահովում:

Հաշվի առնելով վերոնշյալը` շրջանակային համաձայնագրի միջոցով գնում կատարելու ընթացակարգի կիրառման համար անհրաժեշտ է, որ առնվազն մեկ ամիս առաջ առկա լինի գնման պահանջը, որպեսզի անգործության ժամկետի ընթացքում բողոքարկում չլինելու դեպքում ընթացակարգը կայանա: Հաշվի առնելով, որ հանձնաժողովի` գործուղման վերաբերյալ իրավական ակտերի հաստատման և գործուղման մեկնման միջև ընկած ժամանակահատվածը մեծամասնությամբ պակաս է լինում մեկ ամսից, գնումների պլանում գնման ձևի հաճախակի փոփոխման անհրաժեշտություն է առաջանում (միաժամանակ նշեմ, որ գնումների պլանում փոփոխությունների վերաբերյալ ՀՀ ֆինանսների նախարարության դիրքորոշումը տրամադրվում է 5 աշխատանքային օրվա ընթացքում): Առաջարկում ենք վերանայել շրջանակային համաձայնագրի միջոցով գնում կատարելու ընթացակարգի կիրառմամբ ավիատոմսերի գնման համար առավել կարճ ժամկետների սահմանման հնարավորությունը: Հարկ եմ համարում նշել, որ մինչև սույն թվականի ապրիլի 1-ը գործող կարգի համաձայն ՇՀ ընթացակարգի միջոցով ավիատոմսերի ձեռքբերման դեպքում սահմանված էր ընթացակարգի իրականացման առավել կարճ ժամկետ (1 աշխատանքային օր), ինչը հնարավորություն էր տալիս մրցակցային հիմուքներով առանց խոչընդոտների ձեռք բերել նշված ծառայությունը:
Համաձայն «Գնումների մասին» ՀՀ օրենքի 12-րդ հոդվածի 5-րդ մասի` գնման առարկայի հատկանիշները չպետք է պահանջ կամ հղում պարունակեն որևէ առևտրային նշանին, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառերը: Նշված դրությի կիրառումը որոշակի դեպքերում հնարվորություն չի ընձեռում ձեռք բերել բարձորակ ապրանք, ինչը հանգեցնում է դրամական միջոցների ոչ արդյունավետ օգտագործման, օր.` հանձնաժողովում տեղադրված են HP ապրանքանիշի տպիչներ, որոնց գործարկման համար անհրաժեշտ քարտրջների ձեռքբերման նպատակով հայտրարվում է ՇՀ ընթացակարգ: Հաշվի առնելով, որ հրավերում պահանջվող ապրանքի ապրանքանիշի հետ մեկտեղ նշվում է նաև կամ համարժեքը արտահայտությունը, ընթացակարգի մասնակիցները ներկայացնում են տեղական կամ արտասահմանյան արտադրության անորակ քարտրջներ, որոնց տեխնիկական բնութագրի միջոցով տարբերակումը օրիգինալից հնարավոր չէ, իսկ ընդունումը առաջացնում է հետևյալ խնդիրները. 

· Անորակ քարտրիջի օգտագործման դեպքում տպիչը ծառայում է 2-3 տարի, որակյալ քարտրիջի դեպքում` 6-8 տարի և համեմատաբար ավելի քիչ խափանումներով, քան   1-ինի դեպքում,

· Եթե որպես որակի չափանիշ տեխնիկական բնութագրում նշում ենք 1 քարտրիջի միջոցով տպագրվող էջերի քանակը, ապա ապրանքն ընդունելիս այդ չափորոշիչի ստուգման միակ տարբերակը համապատասխան քանակությամբ թղթերի տպագրումն է, ինչը առաջացնում է թղթի և ժամանակի լրացուցիչ և անտեղի ծախս, բացի դա անհրաժեշտ է լինում ստուգելու ներկայացված բոլոր քարտրիջները, ինչը իմաստազրկում է կատարված գնման գործընթացը:
· Անորակ քարտրիջը նաև հաճախ առաջացնում է ծրագրային խնդիրներ, քանի որ համակարգիչը չի ճանաչում տեղադրված քարտրիջը և այլն:
Նշված խնիրներից զերծ մնալու նպատակով առաջարկում ենք` այն սարքավորումների համար, որոնց գործարկման համար անհրաժեշտ է ձեռք բերել որոշակի սարքավորումներ և նյութեր` հնարավորություն տալ հղում կատարելու ապրանքանիշին, առանց կամ համարժեքը արտահայտության:
· հստակեցնել գնումների մասին ՀՀ օրենսդրությամբ սահմանված՝ մասնակիցների հարկային ժամկետանց պարտավորությունների էականության չափանիշները (օրինակ. 1 դրամ հարկային պարտավորության դեպքում մասնակիցը ընդգրկվում է գնումների գործընթացին մասնակցելու իրավունք չունեցող մասնակիցների ցուցակում և այլն):

· հստակեցնել ՀՀ կառավարության 10/02/2011թ. թիվ 168-Ն որոշման    67-րդ կետի 1-ին ենթակետի բ. պարբերությամբ սահմանված հաշվետու տարվա ընթացքում պարտավորությունների հաշվեկշռային արժեքի և ակտիվների հաշվեկշռային արժեքների հաշվարկի մեթոդաբանությունը:


	Ընդունվել է, նախագծում կատարվել է փոփոխություն: Մասնավորապես նախատեսվել է առանց գնումների հայտարարությունը նախապես հրապարակելու բանակցային ընթացակարգի կիրառման ժամանակ անհրաժեշտության դեպքում հայտերի ներկայացման ժամկետը 12 ժամ սահմանելու հնարավորություն:
Ընդունվել է, նախագծում կատարվել է համապատասխան փոփոխություն:
 Խնդրի կարգավորման նպատակով առաջարկում ենք ստեղծել խոշոր պատվիրատուների և այլ շահագրգիռ մարմինների ներկայացուցիչներից կազմված հանձնաժողով, որը կուսումնասիրի շուկան և կկազմի ավտոմեքենաների տեխնիկական սպասարկման և/կամ վերանորոգման ծառայությունների գնացուցակ, ինչն էլ հիմք կհանդիսանա շինարարական ծրագրերի գնման` ՀՀ կառավարության 10/02/2015թ. թիվ 168-Ն որոշմամբ հաստատված կարգով սահմանված մեխանիզմը տվյալ դեպքում ևս կիրառելու համար: Մասնավորապես այդ դեպքում հնարավոր կլինի յուրաքանչյուր մոդելի ավտոմքնենաների տեխնիկական սպասարկման և/կամ վերանորոգման ծառայությունների գնման գործընթացը կազմակերպել մեկ չափաբաժնով` արդյունքում ընտրված մասնակցի կողմից մատուցված ծառայությունների դիմաց վճարելով շինարարական ծրագրերի ոլորտում կիրառվող բանաձևով:
Նմանատիպ հարց բարձրացվել է նաև ՀՀ արտաքին գործերի նախարարության կողմից, որը ներկայացված է սույն ամփոփաթերթի 2.1 կետով:

Ներկայացված առաջարկությունը չի կարող քննարկվել ՀՀ կառավարության որոշման նախագծով նախատեսվող կարգավորման ենթատեքստում, քանի որ գնման առարկայի տեխնիկական բնութագրում ապրանքանիշին  հղում կատարելու դեպքում <<կամ համարժեք>> բառերի նշման պահանջը սահմանված է ավելի բարձր ուժ ունեցող իրավական ակտով` <<Գնումների մասին>> ՀՀ օրենքով:

· Չի ընդունվել, քանի որ հնարավոր չէ հիմնավորել այն շեմը, որից բարձր հարկային ժամկետանց պարտավորությունների չափը կհամարվի էական, իսկ ցածրը` ոչ էական, նկատի ունենալով նաև այն հանգամանքը, որ նույն հարցը կարող է առաջանալ, երբ հարկային ժամկետանց պարտավորությունների չափը այդ շեմից ավելի լինի 1 դրամով:
Նկատի ունենալով, որ <<Ֆինանսական միջոցներ>> որակավորման չափանիշի գնահատման համար հիմք հանդիսացող տեղեկատվության հաշվարկման մեթոդաբանությունը հիմնված է ոչ թե հաշվապահական հաշվառման ստանդարտներով նախատեսված հաշվետվությունների, այլ ՀՀ օրենսդրությամբ հարկային մարմիններ ներկայացվող հաշվետվությունների վրա, գտնում ենք, որ բարձրացված խնդրի մեջ նշված մեթոդաբանության հստակեցման անհրաժեշտությունը բացակայում է:

	3.
	Նախագծում ներառել մշտապես գործող ֆինանսատնտեսական նախարարական կոմիտեի 25.06.2015թ. նիստի օրակարգի 5-րդ հարցով քննարկված նախագծով ներկայացված կարգավորումները: 


	Ընդունվել է, մասնակի: Մասնավորապես նախագծով նախատեսվել է, որ պետական կառավարման մարմնի ղեկավարի սահմանած գնումների դեպքում պատասխանատու ստորաբաժանում կարող է սահմանվել ԾԻԳ-ը: Միաժամանակ նշված հարցի կապակցությամբ ՀՀ ֆինանսների նախարարության դիրքորոշումը ներկայացվել է 02/07/2015թ. թիվ 01/73-1/17343-15 գրությամբ:








